
                   

                  Republika e Kosovës / Republika Kosova / Republic of Kosova 

                  Komuna e Podujevës / Opština Podujevo / Municipality of Podujeva 

 

Debati publik për Kornizën Afatmesme Buxhetore (KAB) 2024-2026 – Sektori i Arsimit 

                

 

 

Debatin publik e hapi drejtori i Drejtorisë për Buxhet dhe Financa, Fatlum Osmani duke iu uruar 

mirëseardhje të gjithë të pranishmeve që po marrin pjesë në debatin publik për KAB 2024-2026, 

ai theksoi që përvec që debati është i hapur për të gjithë, në mënyrë specifike është me 

përfaqësuesit e institucioneve arsimore në mëyrë që të diskutojnë prioritetet dhe kërkesat të cilat 

duhet të inkuadrohen në KAB. 

Drejtori Osmani tha se komuna e Podujevës në mënyrë të vazhdushme ka rritje të konsiderushme 

të buxhetit në bazë të Qarkores Buxhetore nga Ministria e Financave, ku komuna e Podujevës 

për vitin 2023 ka 31,423,020.00 euro , për dallim nga ky vit ku është një buxhet prej 27 mil, ku 

është një rritje rreth 4 mil euro, mirëpo një pjesë e madhe e këtyre mjeteve financiare do të jenë 

në kategorinë e pagave, si rezultat i inkuadrimit të ligjit të pagave nga viti 2023. 

Limtet buxhetore përcaktohen nga drejtoria e Financave, mirëpo ka edhe disa grande, sic është 

grandi specifik për arsim, grandi specifik për shëndetësi, grandi i përgjithshëm dhe të hyrat 

vetanake. Arsyeja e këtyre e ketyre takimeve është të bisedojmë me bashkëqytetarë dhe me 

grupe të interesit sic është sot sektori i Arsimit, në mënyrë që bashkarisht të ndërtojmë prioritetet 

dhe projektet të cilat do të inkuadrohen në KAB, që është një dokument i cili i paraprin hartimit 

të buxhetit për vitin 2024 të Komunës së Podujevës.  

Për vitin 2024 edhe ne bazë të Strategjisë së Zhvillimit Ekonomik Lokal edhe ne bazë të 

Kornizës Afatmesme Buxhetore të aprovuar në vitet paraprake, ne i kemi kushtuar prioritet 

fushës së Shëndetësisë, Arsimit, Kulturës, Bujqësisë, Ekonomisë ku kemi projekte të 

rëndësishme të cilat financohen nga buxheti i Komunës së Podujevës. 



Arsimi pa dyshim vazhdon të mbetet prioritet i Komunës së Podujevës, ku projektet në fushën e 

arsimit janë në procedura të prokurimit dhe tani gjatë pushimeve verore do të ketë investime në 

fushën e arsimit në bazë të nevojave dhe kërkesave, por sigurisht ka edhe projekte tjera madhore 

sic është ndërtimi i shkollës së mesme ekonomike “Isa Boletini”, projektet të cilat janë me 

efiçiencë të energjisë, ndërtimi i qerdheve, ndërtimi i sallave të edukatës fizike dhe kështu do të 

vazhdojmë në vitet në vijm , në mënyrë që sektori i arsimit të ketë kushte optimale për procesin e 

mësimit, njëjtë është edhe për fushën e shëndetësisë, ku për këtë vit disa projekte janë përfundu, 

e një ndër më të rëndësishmet është duke u ndërtuar Urgjenca e qytetit, e cila është në 

bashkëfinancim me “Katar Charity”, përvec këtyre sektoreve edhe cështjet infrastrukturore 

vazhdojnë të jenë prioritet i buxhetit, ku kemi rritje të investimeve, sic është ndetimi i kolektorit 

për ujra të zeza, ndërtimi i rrugëve “Skënderbeu”, “Xhemjal Mustafa”, pastaj rruga nga lumi llap 

deri te magjistraja, por edhe rrugë të tjera ku do të ketë edhe në qytet edh ne fshatra. Nuk dua të 

zgjas më shumë vetëm deshta të bëj një rezyme të përgjithshme të Korinizës Afatmesme 

Buxhetore   ku të gjithë jeni të mirëseardhur me kërkesat dhe sygjerimet e juaja tha drejtori 

Osmani. 

Drejtori Naim Bajrami i shkollës “Zahir Pajaziti” në Orllan, thekson si nevojë urgjente ndërtimin 

e fushës së sportit, ngrohjet janë problemi më i madh që kemi, gjithashtu pullazi i shkollës lëshon  

ujin, 5 hyrjet e shkollës janë në gjendje të tmerrshme, defekte shumë të mëdha, shkolla ka nevojë 

për gelqerosje, një kënd të lojrave, shkolla ka shumë pak radiator sepse hapësira e shkollës është 

shumë më e madhe sesa kapaciteti i këtyre radiatorave, gjithashtu rrethoja është shume e 

nevojshme për oborrin e shkollës përfundoi drejtori Bajrami. 

Drejtori i Arsimit, Avni Fetahu, keni parasysh që po diskutojmë për planifikim të buxhetit të vitit 

2024, për probleme teknike të cilat i kemi trashëguar, kemi kontrata që priten mu lidh ne vlerë 

gjysme milion euro, për rregullimin dhe riparimin e këtyreve problemeve.  

Kosovare Namani- nga fshati Shamalluk, arsyeja pse kemi ardh në këtë dëgjim buxhetor është 

rruga e cila po bën shume probleme e cila është me një gjatësi prej rreth 700 metrave, dhe e cila 

dita ditës po bahet e pakalushme, problemi më i madh është të njerëzit që po merren me kultura 

bujqësore dhe që merren me rritjen e deleve, ju kisha lut që te pakten të shtrohet një shtresë me 

zhavor dhe të hapet një kanalzim. 



Nysret Ismajli- drejtor i Shkollës “Shaban Shala” në Podujevë, unë kam një kërkesë për 2024, ne 

i kemi dy hyrje të shkollës të cilat janë dëmtuar shumë nga punimet që i kemi patur gjatë këtij 

viti, gjithashtu ne kemi shumë nxënës dhe paraqitet nevoja për një sallë ku mund te mbahen 

aktivtet sportive, takimet komunale dhe ato të organizatave të shoqërisë civile.  

Drejtori i shkollës së Dumnicës, Mustaf Miftari, kërkesë ka ndërtimin e fushës sportive ne 

shkollën e fshatit. 

Drejtori i shkollës fillore në Metehi – Adil Haliti, një pyetje për drejtorin e Arsimit, se a është 

panifikuar fusha e sportit në fshatin Metehi per vitin 2023,  nëse jo atherë është kërkesë e 

komunitetit tonë që të ndërtohet, ndërsa kërkesë tjeter kemi edhe rrethojën e shkollës me parking.  

Një banore e fshatit Shamalluk- ngrit ceshtjen e rruges në Shamalluk, për rregullimin e rrugës me 

zhavor, sepse po i dëmton në aktivitetine  tyre bujqësor. 

Drejtori Osmani fillon përgjigjet duke filluar nga kërkesa e fshstit Shamalluk e cila edhe me 

buxhetin e vitit 2023 do të trajtohet me zhavor, kërkesat tjera të cilat ishin për terenet sportive në 

fshatin Dumnicë dhe Metehi po besojmë që në vitin e ardhshëm do të trajtohen këto kërkesa dhe 

do të bëjmë përpjekje maksimale për realizim, ndërsa për sallat e edukatës fizike në Orllan dhe 

tek shkolla “Shaban Shala” kemi bërë kërkesë tek ministria e Arsimit, por janë të inkuadruar 

edhe në KAB, por jo të 2024, sepse është e pamundur të inkuadrohen në 2024 por do të jenë në 

vitet e ardhshme.  

Drejtori Fetahu thekson që janë të planfikuara për fusha sportive shkollat “Shaban Shala”, 

“Hamit Sejdiu”, “Zahir Pajaziti” dhe në Kërpimeh janë të planfikuar për shkak të gravitimit për 

shkak te numrit te nxënsëve.  

Drejtori Osmani falënderon pjesëmarrësit për gjitha sygjerimet dhe propozimet duke u shprehur i 

hapur gjithmonë për diskutime.  

